
Shri Bhuvaneshwari Hridayam

శ్రీభువనేశ్వరీహృదయమ్

శ్రీగణేశాయ  నమః ।
శ్రీఉమామహేశ్వరాభ్యాం  నమః ।
దేవ్యువాచ ।
భగవన్ బ్రూహి  తత్స్తోత్రం   సర్వకామప్రసాధనమ్  ।
యస్య శ్రవణమాత్రేణ   నాన్యచ్ఛ్రోతవ్యమిష్యతే ॥ ౧॥
యది మేఽనుగ్రహః  కార్యః ప్రీతిశ్చాపి  మమోపరి ।
తదిదం కథయ బ్రహ్మన్  విమలం యన్మహీతలే ॥ ౨॥
ఈశ్వర ఉవాచ ।
శ‍ృణుదేవి ప్రవక్ష్యామి  సర్వకామప్రసాధనమ్  ।
హృదయం భువనేశ్వర్యాః స్తోత్రమస్తి  యశోదయమ్ ॥ ౩॥
వినియోగః ।
ఓం అస్య శ్రీభువనేశ్వవరీహృదయస్తోత్రమన్త్రస్య    శక్తిరృషిః  ।
గాయత్రీ ఛన్దః  । శ్రీభువనేశ్వవరీ  దేవతా ।
హకారో బీజమ్ । ఈకారః శక్తిః  । రేఫః కీలకమ్ ।
సకలమనోవాఞ్ఛితసిద్ధయర్థే  జపే వినియోగః ॥ పాఠే
హృదయాదిషడఙ్గన్యాసః  ॥
ఓం హ్రీం  హృదయాయ నమః ।
ఓం శ్రీం  శిరసే స్వాహా ।
ఓం ఐం శిఖాయై వషట్ ।
ఓం హ్రీం  కవచాయహుం ।
ఓం శ్రీం  నేత్రత్రయాయ   వౌషట్ ।
ఓం ఐం అస్త్రాయ  ఫట్ ।
ఇతి హృదయాదిషడఙ్గన్యాసః  ॥
కరన్యాసః ॥

ఓం హ్రీం  అఙ్గుష్ఠాభ్యాం   నమః ।
ఓం శ్రీం  తర్జనీభ్యాం  నమః ।
ఓం ఐం మధ్యమాభ్యాం నమః ।
ఓం హ్రీం  అనామికాభ్యాం నమః ।
ఓం శ్రీం  కనిష్ఠికాభ్యాం  నమః ।
ఓం ఐం కరతలకరపృష్ఠాభ్యాం  నమః ।
ఇతి కరన్యాసః ॥
అథ ధ్యానమ్ ।
ధ్యాయేద్బ్రహ్మాదికానాం కృతజనిజననీం యోగినీంయోగయోనిం
దేవానాం జీవనాయోజ్జ్వలితజయపరజ్యోతిరుగ్రాఙ్గధాత్రీమ్     ।
శఙ్ఖం  చక్రం  చ బాణం ధనురపి దధతీం దోశ్చతుష్కామ్బుజాతైర్మాయామాద్యాం
విశిష్టాం  భవభవభువనాం భూభవా భారభూమిమ్ ॥ ౪॥
ఇతి ధ్యానమ్ ॥
యదాజ్ఞయేదం  గగనాద్యశేషం సృజత్యజః శ్రీపతిరౌరసం  వా ।
varయదాజ్ఞయా యో జగదాద్యశేషం
బిభర్తి సంహన్తి భవస్తదన్తే  భజామహే శ్రీభువనేశ్వరీం  తామ్ ॥ ౫॥
జగజ్జనానన్దకరీం   జయాఖ్యాం యశస్వినీం యన్త్రసుయజ్ఞయోనిమ్   ।
జితామితామిత్రకృతప్రపఞ్చాం   భజామహే శ్రీభువనేశ్వరీం  తామ్ ॥ ౬॥
హరౌ ప్రసుప్తే  భువనత్రయాన్తే  అవాతరన్నాభిజపద్మజన్మా ।
విధిస్తతోఽన్ధే విదధార యత్పదం భజామహే శ్రీభువనేశ్వరీం  తామ్ ॥ ౭॥
న విద్యతే క్వాపి తు జన్మ యస్యా న వా స్థితిః  సాన్తతికీహ యస్యాః ।
న వా నిరోధేఽఖిలకర్మ యస్యా భజామహే శ్రీభువనేశ్వరీం  తామ్ ॥ ౮॥
కటాక్షమోక్షాచరణోగ్రవిత్తా  నివేశితార్ణా కరుణార్ద్రచిత్తా  ।
సుభక్తయే ఏతి సమీప్సితం యా భజామహే శ్రీభువనేశ్వరీం  తామ్ ॥ ౯॥
యతో జగజ్జన్మ  బభూవయోనేస్తదేవ మధ్యే ప్రతిపాతి యా వా ।
తదత్తియాన్తేఽఖిలముగ్రకాలీ  భజామహే శ్రీభువనేశ్వరీం  తామ్ ॥ ౧౦॥
సుషుప్తికాలే జనమధ్యయన్త్యా యయా జనః స్వప్నమవైతి  కిఞ్చిత్ ।
ప్రబుద్ధ్యతే   జాగ్రతి  జీవ ఏష భజామహే శ్రీభువనేశ్వరీం  తామ్ ॥ ౧౧॥

దయాస్ఫురత్కోరకటాక్షలాభాన్నైకత్ర  యస్యాః ప్రలభన్తి  సిద్ధాః  ।
కవిత్వమీశిత్వమపి స్వతన్త్రా భజామహే శ్రీభువనేశ్వరీం  తామ్ ॥ ౧౨॥
లసన్ముఖామ్భోరుహముత్స్ఫురన్తం హృది ప్రణిధ్యాయ  దిశి స్ఫురన్తః ।
యస్యాః కృపార్ద్రం  ప్రవికాశయన్తి  భజామహే శ్రీభువనేశ్వరీం  తామ్ ॥ ౧౩॥
యదానురాగానుగతాలిచిత్రాశ్చిరన్తనప్రేమపరిప్లుతాఙ్గాః     ।
సునిర్భయాః సన్తి ప్రముద్య  యస్యాః భజామహే శ్రీభువనేశ్వరీం  తామ్ ॥ ౧౪॥
హరిర్విరఞ్చిర్హర  ఈశితారః పురోఽవతిష్ఠన్తి   ప్రపన్నభఙ్గాః   ।
యస్యాః సమిచ్ఛన్తి సదానుకూల్యం భజామహే శ్రీభువనేశ్వరీం  తామ్ ॥ ౧౫॥
మనుం యదీయం హరమగ్నిసంస్థం  తతశ్చ వామశ్రుతిచన్ద్రసక్తమ్    ।
జపన్తి యే స్యుర్హి సువన్దితాస్తే  భజామహే శ్రీభువనేశ్వరీం  తామ్ ॥ ౧౬॥
ప్రసీదతు  ప్రేమరసార్ద్రచిత్తా   సదా హి సా శ్రీభువనేశ్వవరీ  మే ।
కృపాకటాక్షేణ కుబేరకల్పా భవన్తి యస్యాః పదభక్తిభాజః ॥ ౧౭॥
ముదా సుపాఠ్యం భువనేశ్వరీయం సదా సతాం స్తోత్రమిదం  సుసేవ్యమ్ ।
సుఖప్రదం  స్యాత్కలికల్మషఘ్నం సుశ‍ృణ్వతాం సమ్పఠతాం ప్రశస్యమ్  ॥ ౧౮॥
ఏతత్తు హృదయం స్తోత్రం  పఠేద్యస్తు సమాహితః ।
భవేత్తస్యేష్టదా  దేవీ ప్రసన్నా  భువనేశ్వరీ ॥ ౧౯॥
దదాతి ధనమాయుష్యం పుణ్యం పుణ్యమతిం తథా ।
నైష్ఠికీం   దేవభక్తిం చ గురుభక్తిం విశేషతః ॥ ౨౦॥
పూర్ణిమాయాం  చతుర్దశ్యాం  కుజవారే విశేషతః ।
పఠనీయమిదం స్తోత్రం  దేవసద్మని యత్నతః ॥ ౨౧॥
యత్రకుత్రాపి   పాఠేన స్తోత్రస్యాస్య  ఫలం భవేత్ ।
సర్వస్థానేషు  దేవేశ్యాః పూతదేహః సదా పఠేత్ ॥ ౨౨॥
॥ ఇతి నీలసరస్వతీతన్త్రే భువనేశ్వరీపటలే శ్రీదేవీశ్వరసంవాదే
శ్రీభువనేశ్వవరీ  హృదయస్తోత్రం  సమాప్తమ్ ॥
॥ ఇతి శ్రీమన్త్రమహార్ణవే    మధ్యఖణ్డే భువనేశ్వరీతన్త్రే సప్తమతరఙ్గః   ॥

